ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	16.06․2025թ.

	
	01/8-3/13106-2025

	1․ Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության՝ հետագայում շինարարական աշխատանքների իրականացման համար: Ուստի գտնում ենք նպատակահարմար Նախագծին անդրադառնալ 2026թ. բյուջետային գործընթացի շրջանակներում քննարկումների արդյունքներով՝ նշված աշխատանքների իրականացման համար ֆինանսական միջոցների նախատեսման պարագայում: 











2․ ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը՝ բացառությամբ նույն կետի 1-ին և 5-րդ ենթակետերով նախատեսված դեպքերի: Ելնելով վերոգրյալից՝ առաջարկում ենք նախագծի ընդունումը հիմնավորող փաստաթղթում բացահայտել վերոնշյալ ծառայությունների ձեռքբերումը ՀՀ արդարադատության նախարարության քրեակատարողական ծառայություն կողմից իրականացնելու հիմքերը:





3․ Ինչ վերաբերում է Նախագծում առկա խմբագրական բնույթի թերություններին, ապա առաջարկում ենք ճշտել Նախագծի N6 հավելվածի 1120 ծրագրի 31003 միջոցառման ֆինանսական ցուցանիշը՝ ճշտում կատարելով նաև աղյուսակի համապատասխան տողերում:


	Չի ընդունվել է։
2026թ. բյուջետային գործընթացի շրջանակներում Ֆինանսների նախարարություն ներկայացված հայտում ներառված է «Աբովյան քրեակատարողական հիմնարկում գոյություն ունեցող կանանց տեղամասը անչափահասների և մինչև 21 տարեկան անձանց պահման վայրի վերակառուցման և հարդարման շինարարական աշխատանքների համար անհրաժեշտ գումարի վերաբերյալ տեղեկատվությունը։ Միևնույն ժամանակ, կապիտալ շինարարության գծով գումարներ նախատեսվում են նախագծանախահաշվային փաստաթղթերի առկայության պարագայում, ինչով պայմանավորված Քրեակատարողական ծառայությունը «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն կազմակերպել է գնման գործընթաց և կնքել պայմանագիր։


Ընդունվել է։
Հաշվի առնելով այն հանգամանքը, որ նախագծանախահաշվային փաստաթղթերի ձեռք բերման ծառայության նախահաշվային արժեքը՝ հիմք ընդունելով քաղաքաշինության ոլորտում գործող իրավանորմերը կազմել է 2000,0 հազ․ ՀՀ դրամ, գնման գործընթացի արդյունքում նախագծանախահաշվային փաստաթղթերի ձեռք բերման ծառայության կնքված պայմանագրի արժեքը կազմել է 1980,0 հազար ՀՀ դրամ, ինչը համապատասխանում է մինչև 70000,0 ՀՀ դրամ խոշորացված շինարարական աշխատանքների արժեքին և գույքը գտնվում է ՀՀ ԱՆ քրեակատարողական ծառայության օգտագործման տակ, գնման ընթացակարգը կազմակերպվել է ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 1-ին ենթակետի համաձայն։


Ընդունվել է։

	2 Հայաստանի Հանրապետության վարչապետի աշխատակազմի իրավաբանական վարչություն
	01.07․2025թ.

	
	02/16.7/21180-2025

	1․ Նախագծի 2-րդ կետով նախատեսվում է թույլատրել ՀՀ արդարադատության նախարարության քրեակատարողական ծառայությանը (…) աշխատանքների նախագծանախահաշվային փաստաթղթերի կազմման, փորձաքննության, տեխնիկական և հեղինակային հսկողության ծառայությունների ձեռքբերման գնման գործընթացների նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջները: Նախագծի նախաբանում որպես լիազորող նորմ նշված ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի համաձայն՝ գնման գործընթացի առանձնահատկություն կարող  է սահմանվել, եթե հրապարակված կամ մասնակցին տրամադրված չէ հրավեր: Սակայն նախագծին կից ներկայացված հիմնավորումից պարզ է դառնում, որ պայմանագիրն արդեն իսկ կնքված է, որի պարագայում 2-րդ կետով նախատեսված դրույթի ընդունումը լիազորող նորմի խնդիր ունի:





	Ընդունվել է։
[bookmark: _GoBack]Նախագծից հանվել է երկրորդ կետը, hաշվի առնելով այն հանգամանքը, որ նախագծանախահաշվային փաստաթղթերի ձեռք բերման ծառայության նախահաշվային արժեքը՝ հիմք ընդունելով քաղաքաշինության ոլորտում գործող իրավանորմերը կազմել է 2,000․0 հազ․ ՀՀ դրամ, գնման գործընթացի արդյունքում նախագծանախահաշվային փաստաթղթերի ձեռք բերման ծառայության կնքված պայմանագրի արժեքը կազմել է 1,980․0 հազար ՀՀ դրամ, ինչը համապատասխանում է մինչև 70,000․0 ՀՀ դրամ խոշորացված շինարարական աշխատանքների արժեքին և գույքը գտնվում է ՀՀ ԱՆ քրեակատարողական ծառայության օգտագործման տակ, գնման գործընթացը կազմակերպվել է ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 1-ին ենթակետի համաձայն։ 




